
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১০৯




জেলা, ও তাহার উত্তরপশ্চিম ও পশ্চিম সীমা রামগড় ও ছোট নাগপুর।

 প্রায় ৪০ বৎসর হইল বীর ভূমি ও মেদিনীপুর ও বর্দ্ধমান, এই তিন জেলার কিঞ্চিৎ ২ ভাঙ্গিয়া জঙ্গলমহল জেলা হইয়াছে; ঐ জেলা নূতন প্রযুক্ত তাহার পরিমাণ ও লোকসংখ্যা সুন্দরমত জানা যায় না, কিন্তু অনুমান হয় যে তাহার দৈঘ্য পূর্ব্বহইতে পশ্চিমপর্য্যন্ত ৯০ ক্রোশ, ও উত্তরহইতে দক্ষিণপর্য্যন্ত তাহার প্রস্থ ৬৫ ক্রোশ |

 এই জেলায় দামোদর, অজয়, শীলাই, দালকীশ্বর, কাঁশাই, এই ২ প্রধান নদী আছে।

 এই জেলার প্রধান নগরের নাম বাঁকুড়া; এই ক্ষণে বিচার স্থান প্রযুক্ত সেখানে জজ সাহেব থাকেন, ও কারাগার আছে; কিন্তু কলেক্টর অর্থাৎ প্রধান করগ্রাহক সাহেব তথায় থাকেন না, তাহার এক জন প্রতিনিধিদ্বারা বাঁকুড়ার করাদান হয়।

 বিষ্ণুপুরের রাজার যত রাজ্য ছিল, তাহা সকল ঐ জেলার অন্তর্গত। এই বিষ্ণুপুরের রাজবংশ অতি প্রাচীন, ও এগার শত বৎসর পর্য্যন্ত এক বংশে রাজ্য ছিল। পরে শ্রীযুত কোম্পানি বাহাদুর কতক, ও বর্দ্ধমানের রাজা কতক, উভয়ে প্রায় সকল ক্রয় করিয়াছেন।

 কলিকাতাহইতে কাশী পর্য্যন্ত যে পথ হইয়াছে, তাহা ঐ জঙ্গল মহলের মধ্য হইয়া গিয়াছে।

		 এই পাতা শেষ সম্পাদিত হয়েছে ১৫:৪৩টার সময়, ১ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

